
BALKANAK. Jugoslaviatik bereizteko erreferendum legea zehazteko eskatu dute liberalek 

Montenegroko Gobernua gutxiengoan 
osatuko du Djukanovic presidenteak 
Aliantza Liberala alderdiak presidentea lagunduko du, independentziaren alde eginez gero 

Agentziak I POOGORICA 

Gobernua gutxiengoan osatuko 
duela iragarri zuen asteartean 
Milo Djukanovic Montenegro
ko presidenteak, independen
tziazale sutsua den Aliantza Li
berala alderdiak Legebiltzarre
an laguntza emango diola 
agindu ondoren. 

Gobernua gehiengoan osa
tzeko koalizio bat egiteko hila
bete batez negoziatu ondoren, 
bertan ez sartzea erabaki zuen 
astelehenean Aliantza Libera
lak. Djukanovicen gobernuari 
Legebiltzarrean sostengua 
ematea hitzartu zuten, halere, 
hauteskundeetan sei eserleku 
lortu zituzten liberalek. 

Djukanovic buru duen Jugos
laviatik bereiztearen aldeko ko
alizioak Legebiltzarreko 77 
eserlekuetatik 36 lortu zituen 
joan den hilean eginiko hautes
kundeetan. Serbiako Errepubli
karekin batera federazioa osa
tzen jarraitzearen aldeko koali
zioak 33 eserleku eskuratu 
zituen. 

Ildo independentziazalea 
bultzatu 
Djukanovicen SDS Sozialista 
Demokraten Alderdiaren ildo 
independentista indartzea es
pero dute liberalek. Montene-

groko presidenteak indepen
dentzia erreferenduma noiz 
egingo den behin betiko erabaki 
dezan eskatu diote liberalek 
SDSri, Legebiltzarrean jasoko 
duen laguntzaren truke. 

Djukanovicen SDSk eta SDP 
Alderdi Sozialdemokratak osa
turiko koalizio gobernuaren 
iraupena Aliantza Liberalaren 
eskuetan izango da. 

Tetovon borrokak hasi dira 
berriz, Mazedoniako Poliziak 
segada bat jasan ondoren 

Agentziak I SKOPJE 

Borrokaldia beniz piztu da Ma
zedoniako bigarren hiririk han
diena den Tetovon, gerrillari 
albaniarrek zazpi polizia sega
da batean zauritu ostean. 

Tetovo inguruko mendixke
tan lasaitasuna izan da gutxie
nez bi astetan, baina duela hiru 
hilabete, gatazka hasi zenean, 
gerrillari albaniarren eta Maze
doniako indar armatuen arteko 
borrokagune gorienetakoa 
izan zen. 

Gatazka areagotu zen atzo 
goizean Skopje hiriburutik ipa
rraldeko mendietan gerrillarien 
eskuetan dauden Orizari, Slup
cani eta Vaksinci henietan. 

Mortairuen bidez eraso zio
ten Poliziaren ibilgailu bati ge
rrillari albaniarrek Tetovoko 

inguruetan astearte gauean. 
Tetovo eta Popova Sapka hi
riak lotzen dituen errepidean 
zauritu zituzten zazpi poliziak. 
Segurtasun indarretako eledun 
batek aditzera eman zuenez, 
erasoa izaniko ingurura solda
duak eraman zituzten berehala 
eta gerrillariei «indarrez eran
tzun» zieten. Leherketa han
diak eta tiro ugari izan ziren, 
hainbat berriemaileren arabe
ra. 

Mazedoniarekin muga duen 
Bulgariak nazioarteko bake in
dar bat bertara bidaltzeko es
katu zuen atzo. «Gero eta zaila
go egiten zaigu denoi Mazedo
niako agintariak egoera latz 
honi aurre egiteko gai direla 
pentsatzea» adierazi zuen Bul
gariako Gobernuko ordezkari 
batek Sofian. 

«Aliantza Liberalak gutxien
goko Gobernuari laguntzea era
baki duela kontuan hartuta, 
D PSk Montenegroko estatutua
ren benitzea eta errepublikaren 
egonkortasuna eta garapena bi
deratzeko betebeharra bere 
gain hartzea onartu du», esan 
zuen Filip Vujanovic DPSko 
presidenteorde eta Montene
groko egungo lehen ministroak. 

Gaur osatzeko da Montene
groko Errepublikako Legebil
tzarbenia. 

Independentzia erreferendu
ma noiz egingo den ez dago argi 
oraindik, hala ere. Montenegro
ko presidenteak hasiera batean 
ekainerako iragarri bazuen ere, 
bederatzi bat hilabete beharko 
zituela esan zuen duela aste ba
tzuk. 

Nazioarteko soldadu bat iheslari albaniarrak laguntzen atzo. 

2001 eko maiatzaren 24a 

ALEMANIA 

Nazien 
esklaboentzako 
kalte-ordainak 
eskatzeko epea 
luza daiteke 

Agentziak I BERLIN 

Nazien esklabo izandako
ek kalte-ordainak eska
tzeko duten epea luzatze
ko eskatu zioten atzo Ale
maniako Legebiltzarrari 
hainbat erakunde eta sin
dikatuk. 

Azken hilabeteotan Es
tatu Batuetako epaitegie
kin izaniko tirabiren on
doren, ordainketak haste
ko bidea libre ikusten 
zuela iragani zuen astear
tean Alemaniako indus
triak. 

Segurtasun legala, hau 
da, etorkizunean beren 
kontrako salaketa gehia
go onartuko ez zutela 
ziurtatzea eskatzen zieten 
enpresetako abokatuek 
EEBBetako auzitegiei. 

N aziek J azarritakoen 
Elkarteko zuzendari Lot
har Eversek eskaerak egi
teko epea luzatzeko eska
tu zuen, bizirik dauden 
beharturiko milioi inguru 
langile ohiri kalte-ordai
nak jasotzeko aukera 
emateko. 

Eversen arabera, bikti
ma askok ez dute oraindik 
eskaera egin, kalte-ordai
nak sekula emango ez zi
rela uste zutelako. 

Eskaerarekin bat egin 
du Metalaren arloko IG 
sindikatuko presidente 
Klaus Zwickelek. Epea lu
zatzeaz gain, enpresei ar
txiboak irekitzeko eskatu 
zien Zwickelek, hainbat 
biktimak eskaera egiteko 
behar dituzten agiriak es
kuratzerik izan dezaten. 

Segurtasun legalaren 
inguruko eztabaida 
Datorren asteazkenean 
segurtasun legalaren in
guruan da eztabaidatzeko 
Alemaniako Legebiltza
rra, Peter Struck sozialde
mokrata taldeko ordezka
riak atzo iragarri zuena
ren arabera, 

Struckek aditzera eman 
zuenez, ekainaren bukae
ra eta uztaila erdia artean 
hasiko dira lehenengo 
kalte-ordainak ematen. 

Gerhard Schroeder 
kantzilerrak burokraziarik 
gabe eta azkar ordaintze
ko alde agertu zen bere 
gobernuaren aurrean. In
dustriak kalte-ordainei 
ekitea erabaki izana po
zik hartu zuen kantzile
rrak. 


